Gwahoddiad i ymgeisio ar gyfer Cynllun Bwrsarïau Grŵp RhYAC 2008-9
Cefndir
Cyllidwyd Rhwydwaith Ymchwil Addysg Cymru (RhYAC) gan yr ESRC a CCAUC am gyfnod peilot rhwng 1 Hydref 2007 a 30 Mehefin 2008, ac estynnwyd hwn nawr hyd at 31 Gorffennaf 2009. Nod y Rhwydwaith yw datblygu gallu ymchwil addysg drwy feithrin partneriaeth gydweithredol, sy’n rhannu arbenigedd, rhwng holl sefydliadau addysg uwch (SAU) Cymru ag adrannau addysg a phynciau cysylltiedig. Mae’i aelodaeth yn cynnwys Prifysgol Aberystwyth, Prifysgol Bangor, Prifysgol Caerdydd, Prifysgol Glyndŵr (NEWI gynt), Y Brifysgol Agored yng Nghymru, Prifysgol Fetropolitan Abertawe, Prifysgol Abertawe, Coleg y Drindod Caerfyrddin, Prifysgol Morgannwg, Athrofa Prifysgol Cymru Caerdydd (UWIC) a Phrifysgol Cymru Casnewydd.
Mae’r Cynllun Bwrsarïau Grŵp yn darparu cyllid i grwpiau o gydweithwyr i weithio’n gydweithredol ar draws sefydliadau gwahanol yng Nghymru, i ddatblygu a chyflwyno cais i gorff cyllido ymchwil. Mae’n hanfodol bod y cymysgedd o brofiad ac arbenigedd yn y grwpiau’n meddu ar y potensial i feithrin gallu ymchwil addysg ei aelodau. Gweithiodd y Cynllun yn llwyddiannus yn ystod 2007-8 a phenderfynwyd parhau ag ef a’i ymestyn i gynnwys dau gategori.
Y Cynllun Bwrsarïau Grŵp 
Categori 1 Ysgrifennu Cynnig Ymchwil
Byddai cyllid o hyd at £12,000 ar gael i bob grŵp, ond disgwylir y bydd cyllid cyfatebol ar gael gan sefydliadau. Rhaid i bob grŵp gynnwys mentor sy’n ymchwilydd profiadol uchel ei barch ac a fydd yn cwrdd â’r grŵp yn achlysurol i ddarparu arweiniad a chyngor. Rhaid defnyddio’r cyllid i dalu am fentor ac i alluogi’r grŵp i gwrdd a chydweithio, gallai defnydd penodol gynnwys prynu amser staff, costau teithio a chynhaliaeth, talu am ddeunyddiau ac ati. Gwahoddir ceisiadau oddi wrth grwpiau y bydd eu gwaith yn canolbwyntio ar themâu strategol sy’n berthnasol i agenda ymchwil Llywodraeth Cynulliad Cymru. Disgwylir y cwblheir cynnig i gorff cyllido yn ystod cyfnod y bwrsari.
Meini Prawf Cyllido
1. Bydd cydweithio rhwng o leiaf dau SAU o Gymru yn amlwg yn aelodaeth y grŵp sy'n ymgeisio.
2. Potensial i feithrin gallu yn y cymysgedd o ymgeiswyr.
3. Ansawdd ysgolheigaidd y cais a’i botensial i gynhyrchu cynnig ymchwil o ansawdd uchel.
4. Gwerth i Gymru ac yn benodol i agenda ymchwil LlCC. (gellir gweld manylion y meysydd blaenoriaeth yng Nghynllun Tystiolaeth APADGOS, ar gael trwy ofyn yn swyddfa RhYAC) 
5. Y tebygrwydd y bydd y cynnig sy’n deillio o’r grŵp yn denu cyllid oddi wrth gorff cyllido.
6. Gwerth am arian gan gynnwys cadarnhad o gyllid cyfatebol.
Y broses ymgeisio
Bydd mwy o wybodaeth a ffurflenni cais ar gael ar wefan RhYAC (www.rhyac.ac.uk ) ar 15fed Medi 2008. Dylid cyflwyno ceisiadau erbyn 30 Hydref 2008. Bydd y ceisiadau’n cael eu beirniadu gan Grŵp Ymgynghorol RhYAC (grŵp o academyddion a rhanddeiliaid diduedd ac uchel eu parch) a rhoddir gwybod i ymgeiswyr am y canlyniadau cyn diwedd Tachwedd. Bydd cyfnod y cyllid yn rhedeg o 1 Rhagfyr 2008 i 30 Mehefin 2009.
Categori 2: cyllido projectau bach
Bydd cyllid o hyd at £5,000 ar gael i bob grŵp, ond disgwylir y bydd cyllid cyfatebol ar gael gan sefydliadau. Y grŵp sy’n ymgeisio fydd yn pennu natur y project, ond bydd yn weithgaredd ymchwil o sylwedd ar raddfa fechan megis peilota offerynnau, ymholi setiau data, cynnal astudiaeth gwmpasu, ysgrifennu cyhoeddiad/papur cynhadledd ar y cyd. Dylent gael eu seilio ar waith blaenorol o ansawdd uchel megis projectau’r TLRP, a dylent geisio defnyddio’r wybodaeth hon mewn cyd-destun Cymreig. Er enghraifft archwilio defnyddio offeryn casglu gwybodaeth, a ddefnyddiwyd efallai mewn project blaenorol, mewn cyd-destun newydd sy’n arbennig o berthnasol i Gymru. Disgwylir y rhoddir y dysgu a’r deilliannau o’r project bach ar gael i’r gymuned ymchwil ehangach drwy adroddiad a osodir ar wefan RhYAC.
Meini Prawf Cyllido
1. Bydd cydweithio rhwng o leiaf dau SAU o Gymru yn amlwg yn aelodaeth y grŵp sy'n ymgeisio.
2. Potensial i feithrin gallu yn y cymysgedd o ymgeiswyr.
3. Ansawdd ysgolheigaidd y cais ac a ydy e’n adeiladu ar waith blaenorol ag enw da megis projectau TLRP. Bydd o leiaf un o’r projectau a gyllidir yn archwilio defnyddio canfyddiadau projectau TLRP mewn cyd-destun Cymreig.
4. Potensial y project bach i ddatblygu gallu ac i gyfrannu at newid cynaliadwy o fewn neu ar draws sefydliadau.
5. Gwerth i Gymru ac yn benodol i agenda ymchwil LlCC. (gellir gweld manylion y meysydd blaenoriaeth yng Nghynllun Tystiolaeth APADGOS, ar gael trwy ofyn yn swyddfa RhYAC) 

 6. Gwerth am arian gan gynnwys cadarnhad o gyllid cyfatebol.
Y broses ymgeisio
Bydd mwy o wybodaeth a ffurflenni cais ar gael ar wefan RhYAC (www.rhyac.ac.uk ) ar 15fed Medi 2008. Dylid cyflwyno ceisiadau erbyn 30 Hydref 2008. Bydd y ceisiadau’n cael eu beirniadu gan Grŵp Ymgynghorol RhYAC (grŵp o academyddion a rhanddeiliaid diduedd ac uchel eu parch) a rhoddir gwybod i ymgeiswyr am y canlyniadau cyn diwedd Tachwedd. Bydd cyfnod y cyllid yn rhedeg o 1 Rhagfyr 2008 i 30 Mehefin 2009.
